
KHASI 
 

Maximum Marks: 80 

Time Allotted: Three Hours 

Reading Time: Additional Fifteen Minutes 

 

Instructions to Candidates 

1. You are allowed an additional fifteen minutes for only reading the question 

paper. 

 

2. You must NOT start writing during reading time. 

 

3. This question paper has 9 printed pages.   

 

4. It is divided into two sections: Section A and Section B. 

 

5. It has fifteen questions in all. 

 

6. Section A has three questions. All questions are compulsory. 

 

7. While attempting Multiple Choice Questions in Section A, you are required 

to write only ONE option as the answer. 

 

8. Section B has twelve questions. You are required to attempt any four 

questions in this section on any three out of the four prescribed textbooks. 

 

9. The intended marks for questions are given in brackets [ ]. 

 

Instruction to Supervising Examiner 

1. Kindly read aloud the Instructions given above to all the candidates present 

in the examination hall. 

Note: The Specimen Question Paper in the subject provides a realistic format of the                

Board Examination Question Paper and should be used as a practice tool. The questions for 

the Board Examination can be set from any part of the syllabus, though the format of the                      

Board Examination Question Paper will remain the same as that of the Specimen Question 

Paper.  

SECTION A 

LANGUAGE - 40 MARKS 

Question 1 [15] 

Write a composition in approximately 400 words in Khasi on any one of the topics 

given below. 

 

Thoh Jingbatai kumba 400 kyntien Shaphang kawei na kine ki phang ba la ai 

harum 
 

(i) Ka jingpynneh pynsah ia ka Mariang bad ki jingmyntoi ba ngi ioh na ka  

(ii) Ka jingryntih ka kyntiew ia u briew sha ka nam ka burom.  

(iii) Ka jingkilan met bad ki jingmyntoi ba ngi ioh na ka.  

(iv) Ka jingdon ki jaka jngoh kai pyrthei ka kyntiew ia ka ioh ka kot.  

(v) Ka jinghiar dor ka akor ka burom ha kine ki sngi kiba mynta.  

(vi) Ki pathai khubor kum ki lad kamai jakpoh.  

 
 

Question 2  

Read the passage given below carefully and answer the questions that follow, 

using your own words in Khasi. 

 

Pule bniah ia kane ka jingthoh bad sa jubab ia kine ki jingkylli  

Ka ‘Lei-Longspah ka don bun tylli ki kti; imat kumba ka met ka phad jong ka baroh 

kawei ka long tang da ki kti. Bad dei ia kine ba u briew u tei ka duwan jingknia, la u 

ainam ba u nguh arti arjat ia ka ‘Lei-Longspah. Ha kane ka duwan jinknia, u pynieng 

ka jingknia ainguh thang ba kynsai tam jong u kaba long u para briew. Kumne, u 

kynrad uba ai jingtrei bad uba don ki nongtrei hapoh jong u, u khein ia ki briew 

nongtrei jong u ba ki long tang kum ki kor sain tyngka, ki bym don kyrdan wat tang 

kum ki  maw ruh. Imat kumba u klet ba ki long ki briew kum ma u. Namarkata haba 

u pyntrei ia ki u khem bor katba lah.  

U nongtrei u trei ym tang na ka bynta ia lade shimet; u don ki khun, u don ka 

tnga,kiba u dei ban ai-bam ai-dih bad ban pynkup pynsem bad ban sumar haba ki 

pang. U briew kum u briew um don jingsuk  katba um pat lah ban pynsuk ia la ka 

iing ka sem. Na kane ka daw u trei shitom ban len ia lade;hynrei kine kin shu long 

lehnohei lada u kynrad uba pyntrei ia u um pyrkhat lem. Lehse u lah ban long u 

nongtrei ba duna bor ha baroh ki liang, la ha ka jingkhlain la ha ka jingkoit jingkhiah  

bad ka jingnang jingtip. U kynrad um dei ban tharai ba u nongtrei jong u, u long u 

briew uba don met, khlem ka mynsiem.u kynrad ne u nongialam u dei ban siew ia la 

ki nongtrei ka bainong kaba biang bad ba dei hok namar ka dei ia u nongtrei ban ioh 

ia la ka bainong .U nongai jingtrei um dei ban khem dor ia ki nongtrei ne ban dawa 

palat ia ka bor jong ki u dei ba peit ba u dei ban ai ne pyntrei ia ki jingtrei kaba iadei 

katkum ki briew bad ka bor jong ki, um dei ban ot noh ne bam ei ia ka bainong-baini 

jong ki nongtrei jong u. Ba u briew un ri ia la ka jingim, ka long ka ain jong ka 

Mariang. Ka long ka hok jong man la u briew , namarkata, ba un ioh ia kaba u 

donkam ban dup im, u ba duk um lah ban ioh ia kata, da kano kano ka lad, lait tang 

da ka nong ka ni kaba mih na ka jingtrei jong u. Kane ka pynpaw ba ka jingtrei jong 

u briew kam shong eh tang ha ka mon jong u, ban trei ne ban ym trei lem bad ka 

nong ka ni ne khlem bainong. 

U nong pyntrei ha la ka kam la jong, ha khmat ki nongtrei jong u um long tang u 

kynrad,hynrei u kup ruh ia ka bor ka iktiar bad ka jingbah khala kum u kpa. Kan long 

ka jingeh kaba khraw ia u briew uba long u kynrad lada um ioh nongtrei. Ka jingtrei 

jong u baroh kan sah pud khlem trei bad ka lah ruh ban poi sha ka jing duh na ka jing 

julor bakhraw. 

U wei pat u lyngdoh rangbah jong ka “Lei-Longspah u dei u mahajon ne u nong 

khaii. Une ruh ha ka duwan jong ka blei jong u, u knia ainguh thang da u para briew 

kumba don kiba leh ha ki por hyndai. Ka Kamram ba kongsan jong u  nongkhaii ka 

long ba un pyndap ia u parabriew kaba u donkam na ka bynta ka jingim. Na ka bynta 

kane, u nong khaii u dei ruh ban ioh la ka phoida, hynrei u dei ban kynmaw ba ha 

kam jong u um dei ban wad tang ia ka phoida. Da kaba pyndonkam bakla ia ka kabu 

ba u la ioh kum u nongkhaii, u pyrkhat tang kumno ba un kham iohnong ha ka khaii 

pateng lajong. U briew baroh, ba un im, u dei ban bam ban dih, ban bsa ialade; bad u 

dei ban kup ban sem. U nong khaii u tip bha ia kane, bad bunsien u leh thok ha ki 

kam jong u. 

Ka jingshisha baroh kam mih na ka jingbanbor bad ka tyngka kam lah ban thied ia 

ka. Ka tyngka kum ka um bad ka ding ka long ka Shakri ba bha hynrei ka kynrad 

kaba bam duh.u briew uba lalot ia ka u phon umksang ha ka lanot. Ka tyngka ka long 

ka borbah ban wanlam ia ka jingsuk ha u para briew hynrei ha ki kti jong u briew ne 

jong ki briew kiba sniew ki long ka bih kaba bamduh bad ka pyut kaba biah phongrai 

ia ka pyrthei baroh kawei. Ka jingshisha ka long ka tynrai jong ka jingbha. Ha ka 

jingbha ka don ka hok bad ha ka hok ka don ka jingsuk. 

(i) Kaei ka ‘Lei longspah?  [3] 

(ii) Kaei kaba u nongaikam ne u kynrad u dei ban leh ia u nongtrei?  [3] 

(iii) Kaei ka Kamram jong u nong khaii?  [3] 

(iv) Daei u nongkhaii u knia ainguh thang?  [1] 

(v) Kaei kaba u nongpyntrei u dei ban long ha khmat ki nongtrei jong u? [1] 

(vi) Ka ei ka tynrai jong ka jingshisha? [1] 

(vii) Ka tyngka ka long ka borbah ban wanlam ia   [1] 

 (a) Ka jingkmen  

 (b) Ka jingsngewbha  

 (c) Ka jingsuk  

(viii) Ka kyntien “phoida ka thew [1] 

 (a) Ka jingmyntoi  

 (b) Ka bainong   

 (c) Ka jingiaroh  

(ix) U briew kum u briew um don jingsuk kat ba um pat lah ban_____ia la ka iing 

ka sem 

[1] 

 (a) Pynmyntoi  

 (b) Pynsuk   

 (c) Pynmyntoi  

Question 3  

(A) Answer the following questions as per the instructions given. 

Thoh bad jied ia ki jubab kiba dei 

 

 (i) Pynbeit iakine ki senten kumba la ai harum 

Na khmat ngan iaid wat sngew eiei . 

[1] 

 (ii) pyndap ha ki jaka ba suda da ki kyntien kiba dei 

ka miaw ka thiah ha rud ________ 

[1] 

 (iii) Jied ia ki ktien kynnoh kiba dei napoh ki bracket 

ka jing pom pathar ia ki dieng ki siej ka pynsynlen lut ia ki khlaw 

[1] 

  (a) Ki Lum  

  (b) Ki Btap  

  (c) Ki Lyngkha  

  (d) Ki Shnong  

 (iv) Jied ia ka Adverb kaba dei napoh bracket 

ka khyndew ba thung jhur I mei ka jem 

[1] 

  (a) Bain-bain  

  (b) Krop-krop  

  (c) krud-krud  

  (d) koit-koit  

 (v) jied ia ka senten kaba dei napoh bracket 

ka kyntien “bor bah” ka mut 

[1] 

  (a) kano-kano ka bor kaba mih na ka bor met  

  (b) ka jinglah ban sngewthuh  

  (c) ka jingpynkhih kaba khraw  

  (d) kano kano ka bor kaba mih na ka jinglong mynsiem. 

(B) Use the idioms in the sentences as per the instructions given.  

 Jied  ktien Syllok phawer kiba iadei bad kane ka jingmut ba la ai harum  

 (i) ki sin ia u briew ba byrngem shoh byrngem dat ia ki kmie ki kpa [1] 

  (a) khun tham  

  (b) khun Jynrein  

  (c) khun kbeit shapuloit  

  (d) khun kliar wait  

 (ii) ki sin ia u ne ka briew kiba shu mynjur biej katba ong kiwei, wat ia ka 

nia ki mamla ruh, na lade pat lili-penpen ka pyrkhat ka pyrdain 

[1] 

  (a) U Phan long Syiem  

  (b) U Phan suid iap   

  (c) U phan ew  

  (d) U Phan rynkew  

 (iii) ki ong ia ki briew ba pynsah pyrto ia lade da ki ktien bad ki kam ba bha 

jong ki 

[1] 

  (a) Tiew lalyngngi pepshad   

  (b) Pathaw tiew rong  

  (c) Tiew dohmaw laiphew na ar jingmut  

  (d) Tiew pathai khubor  

 (iv) ki sin ia ki briew kiba im sngi ban kyntiap thliew iing ban tuklar bad ban 

lorni ia ki kam jong kiwei  

[1] 

  (a) Sim lai dieng  

  (b) Padiah khlem bai wai  

  (c) Men suh syntiew  

  (d) Dong shimat 

 (v) ki sin ia u ne ka briew kiba shah ban bein shah kren bein eh [1] 

  (a) Dieng byllan  

  (b) Dieng Shaindoh  

  (c) Dieng Khyrwait lyer   

  (d) Dieng sning  

 

SECTION B 

LITERATURE – 40 MARKS 

Answer any four questions from this section on any three out of the four prescribed 

textbooks. 

Jubab 4 tylli ki jingkylli n kine ki lai tylli ki kot pule jong phi 

 
Poetry: Ki Poetry Khasi 

                      

Question 4  

(i) Shaphang jongno u myllung u rwai ha ka poetry ka “Weiking”?  [1] 

(ii) ka Saia ka leh kumno ynda u Syiem Maryngkshang u la iap?  [2] 

(iii) Balei ka sohlyngngem ka iam pangnud? [2] 

(iv) Na kaei ka daw ka wah umkhrsh ka rit bad ka swai? pynsahai [5] 

 

 

Question 5 [10] 

kaei ka Weiking? Batai kumno u V.G.Bareh u kyntu lyngba kane ka jingrwai?  

 

 

Question 6 [10] 

katkum ka poim ka Lynti Umiam jong u V.G.Bareh iathuh kumno u Myllung u kynud 

sngewtynnad ia kane ka jaka?   

Prose: Na Mihngi Sepngi 

 

Question 7  

(i) Mynno ka sorkar phareng ka la wanrah ia ka nongbah ha Shillong? [1] 

(ii) Kiei ki jing myntoi ba ngi ioh na ka jing pule kot? [2] 

(iii) Jer kyrteng ia ki sawangka ba la thoh da u Kalidasa? [2] 

(iv) Kiei ki jingthmu jong ki Unibersity barim jong ka Ri India? [5] 

 

 

Question 8 [10] 

kiei ki jinglong ba u briew ba donburom u dei ban don?  

 

 

Question 9 [10] 

kaei ka Sain pyrkhat ba phi ioh na ka jing iathuhkhana u kwai u tympew ka shun bad 

u Duma sla? 

 

 

Novel: U Donputit D.S. Khongdup 

 

Question 10  

(i) Mano ba la ai spah ia u Alhia? [1] 

(ii) Kaei ka kyrteng jong kata ka wah ba U Alhia u ju leit ban thiah sngi?Ka long ka 

jaka kaba kumno? 
[2] 

(iii) U Syiem u la phah leh kumno ia kita ki ‘Lakhyrwang? [2] 

(iv) Ka Hima Nongrim ka ju leh kumno ia u nong leh palat? [5] 

 

 

Question 11 [10] 

U ei U Donputit?Batai ia ka jinglong jong u?  

Question 12 [10] 

Iathuh bniah ia kita ki jingai sngew bha jong kita ki puri?  

 

Drama: Ka TiewLarun  
 

Question 13  

(i) U ei u hynmen jong ka Shatai Rande? [1] 

(ii) Ka jingpang aiu ba ka Shatai ka la ioh ha ka por ba ka sdang khie samla? [2] 

(iii) Kaei kata ka jingpang kaba jwat ba ka Shatai ka la ioh? [2] 

(iv) U Syiem u la leh kumno haba u la ioh sngew shaphang u Het? [5] 

 

 

Question 14 [10] 

Batai lyngkot shaphang u Het kum u hynmen ha kane ka sawangka?  

 

 

Question 15 [10] 

Balei ka Shatai Rande ka la mad ia kata ka jingpang?  

KHASI 

ANSWER KEY 

 

SECTION A 

LANGUAGE - 40 MARKS 

Question 1 [15] 

(i) • ka jinglamphrang (Ka Jingbatai Shaphang ka Mariang 

• ki jingmyntoi bangi ioh na ka Mariang 

• ka jingpynjulor ia ka Mariang 

• ka jingiada bad ka jingpynneh pynsah iakaMariang 

• ka jingpynkut 

 

(ii) • Ka jinglamphrang 

• ka jingmyntoi ba ngi ioh na ka jingryntih 

• ka jingpynmlien ban long ryntih. 

• ka jingpynkut 

 

(iii) • ka jinglamphrang (Ban batai Shaphang ka jingkilan met) 

• ki jait jing kilan met 

• ki jingmyntoi bangi ioh na ka jingkilan met 

• ka jingpynkut 

 

(iv) • Ka jinglamphrang 

• ki jaka jngohkai pyrthei kiba don hari khasi 

• ki jingmyntoi 

• ki jingduh jingmyntoi 

• ka jingpynkut 

 

(v) • ka jinglamphrang (Ban batai ia ka jingmut ka akor ka burom) 

• ka phangpdeng 

• ka jinghiar dor ka akor ka burom ha ki ne ki sngi 

• ka jingianujor ha ka jingtip akor tip burom ha ka mynnor bad ka 

mynta 

• ka jingpynkut 

 

 

Question 2  

(i) Ka ‘Lei-Longspah ka don bun tylli ki kti; imat kumba ka met ka phad jong 

ka baroh kawei ka long tang da ki kti.Bad dei ia kine ba u briew u tei ka 

duwan jingknia, la u ainam bad u nguh arti arjat iaka ‘Lei-Longspah. Ha 

kane ka duwan jingknia,u pynieng ka jingknia ainguh thang ba kynsai tam 

jong u kaba long u para briew 

[3] 

(ii) U nongai kam ne u kynrad u dei ban leh ia u nongtrei kalong ba um dei ban 

tharai ba u nongtrei jong u, u long u briew uba don met, khlem ka 

mynsiem.u kynrad ne u nongialam u dei ban siew ia la ki nongtrei ka 

bainong kaba biang bad ba dei hok namar ka dei ia u nongtrei ban ioh ia la 

ka bainong .U nong ai jingtrei um dei ban khem dor ia ki nongtrei ne ban 

dawa palat ia ka bor jong ki u dei ba peit ba u dei ban ai ne pyntrei ia ki 

jingtrei kaba iadei katkum ki briew bad ka bor jong ki, um dei ban ot noh ne 

bam ei ia ka bainong-baini jong ki nongtrei jong u 

[3] 

(iii) U wei pat u lyngdoh rangbah jong ka “Lei-Longspah u dei u mahajon ne u 

nong khaii. Ka Kamram ba kongsan jong u nongkhaïi kalong ba un pyndap 

ia u parabriew kaba u donkam na ka bynta ka jingim. Na ka bynta kane,u 

nongkhaii u dei ruh ban ioh la ka phoida, hynrei u dei ban kynmaw ba ha ka 

kam jong u um dei ban wad tang ia ka phoida. 

[3] 

(iv) U wei pat u lyngdoh rangbah jong ka“Lei-Longspah u dei u mahajon ne u 

nongkhaii .U ne ruh ha ka duwan jong ka blei jong u, u knia ainguh thang da 

u para briew kumba don kiba leh ha ki por hyndai. 

[1] 

(v) U nongpyntrei ha la ka kam lajong, ha khmat ki nongtrei jong u um long 

tang u kynrad,hynrei u kup ruh ia ka bor ka iktiar bad ka jingbah khala kum 

u kpa. 

[1] 

(vi) Ka jingshisha kalong ka tynrai jong ka jingbha. Ha ka jingbha ka don ka hok 

bad ha ka hok ka don ka jingsuk. 

[1] 

(vii) (c) or Ka jingsuk [1] 

(viii) (a)  or Kajingmyntoi [1] 

(ix) (b)  or Pynsuk [1] 

 

Question 3  

(A)   

(i) Wat sngewei-ei ngan iaid na khmat [1] 

(ii) Dpei [1] 

(iii) (b) or Ki btap [1] 

(iv) (c) or Krud-krud [1] 

(v) (c) or Ka jingpynkhih kaba khraw [1] 

B   

(i) (c) or Khun kbeit sha puloit [1] 

(ii) (c) or Phanew [1] 

(iii) (d) or Tiewpathaikhubor [1] 

(iv) (a)  or Simlaidieng [1] 

(v) (b) or diengshaiñdoh [1] 

           SECTION B 

LITERATURE – 40 MARKS 

Answer any four questions from this section on any three out of the four 

prescribed textbooks. 

Jubab 4 tylli ki jingkylli n kine ki lai tylli ki kot pule jong phi 

Poetry: [Ki Poetry Khasi: V.G.Bareh] 

Question 4  

(i) Ha ka poitri ka Weiking U myllungV.G.Bareh u rwai Shaphang ka Jingieid 

ri. 

[1] 

(ii) Ynda u Syiem Maryngkshang u la iap ka Saïa ka la phah wallam ia ka khlieh 

jong u Syiem Maryngkshang, ka umphniang bad ka sala kaba jrong laipruh. 

[2] 

(iii) ka Sohlyngngem ka iam pangnud namar ka jingïakhlad noh bad uRynniaw 

na kadaw ba ki kmie ki kpa ka Sohlyngngem kim suk ia ka ban ïa poi bad 

u Rynniaw namar ki Sheptieng ïoh ba u Rynniaw u khun binong bishon un 

leh beiñ iaka. 

[2] 

(iv) Ha ka poitri ka wahum khrah u V.G. Bareh u kren Shaphang ka jingkylla 

dur jong ka wah umkhrah, kane ka wah ka rit bad ka swai katba nang mih 

ki sngi ka daw ka long namar ba ki briew ki la sdang ban pom ia ki dieng ki 

siej kiba don harud jong kane ka wah, bad dei lyngba kane ka jingleh jong u 

briew ka pynlong ia kane ka wah ba kan nangritnangswai, u Myllung u kren 

ruh Shaphang ka jingjakhlia jong kane ka wah ha kaba ki briew ki pyntuid 

ia ki jakhlia sha kane ka wah bad kane ka jingleh jong ki briew ka pynlong 

ia kane ka wah ba kan duh noh kata ka jingkhuid bad ka jingsngur bad ka 

jing itynnad jong ka. 

[5] 

 

 
 

Question 5 [10] 

ka Weiking ka dei ka jingshad kaba la ju pynlong shisien shisnem ha lympung 

weiking Jaïaw,ha ka aiom pyrem man la ka snem. kadei ka jingshad ban ainguh 

aidem ïa u Blei Nongbuh Nongthaw ha shuwa ba u khun bynriew un bet ïa u Symbai 

u rnai ha ka mei ram-ew, ha kum kane ka por u khun khasi khara u sei ka ksiar ka 

ksah ka khor ka khriam ban shad ainguh aidem ïa u Blei Trai kynrad da ka nam ka 

kyrteng ka shad suk mynsiem kum ka dak ka jingainguh ba u Blei u la ri u la ker bad 

u la kyrkhu kyrdoh ha ka snem ba la leit bad ba un nang ri un nang da un nang ker 

bad un kyrkhu kyrdoh ha ka snem ba mynta ba un ai ïa ka met ba koit ba khiah bad 

ban nangroi ha ka spah mynsiem bad ban iabit ïa biang ha ka kamai kajih ka trei ka 

ktah. Kane ka jingshad ka dei ruh ka dak jong ka jingainguh ïa u Blei Nongbuh 

Nongthaw bad ka jingmut jingpyrkhat kaba kmen bad kaba khuid. Ha ka sngi ba 

sdsang ki pynlong ia ka duwai ka phirat khnang ba ka shad ka kmen kan phuh kan 

phieng, kan bit kan biang, kan don ka tipkur tipkha ban ioh iaka koit ka khiah,ban 

biang ha kalong briew man briew ban neh ka hok bad ban bud ia ka riti ka dustur. 

Ha kane ka poitri“kaWeiking”UV.G.Bareh u wer u khot bad 

kyrsiew ia ki khun u Hynñiew trep Hynñiew skum na kylleng ka Ri ban wan ïa shim 

bynta lang ha kane ka lympung shad ha ryngkat ka sur tynrai ba sngewthiang kaba 

mih na ka put ka tem. U myllung ha kane ka jingrwai u pynpaw ba kane ka juk 

mynta ka la kah dum na ka jingwankiew ki nongwei sha kane ka ri baieid jong ngi, 

kumta u Myllung u pynsngew da ka pharshi u sier Lapalang kum u nongwei u ba 

wan kiew na Ri Thor sha kine ki lum baieid jong ngi, ha kaba u wan ban klun ia u 

pud u sam wat ban kjit ia ka ioh ka kot jong ngi. Kumta, u Myllung u Kyrsiew ia ngi 

ki longdien ba ngin long kiba peitngor khnang ba ka Ri kan ioh ia ka jingsuk 

jingsaiñ ban nym don ka jing-shah the mraw ha kiwei,u kyntu ia ki nongshong  

shnong ban ïatylli ha kajuh ka jingthmu. U Myllung u kyntu ym tang ia ki rangbah 

hynrei wat ia ki Kynthei ruh ba kidei ban don ka jingkitkhlieh ban ri ban da ia ka 

hok jong ka Ri bad ka Jaitbynriew. U pynkynmaw ruh ba ngim deiban shah pynbieit 

ha kiwei, hynrei ngi dei ban long kiba husiar ba iada ia ka Ri, u kyntu ruh ba ngi dei 

ban dem aiti da ka jing sngewtrai ia la ka jong ka Ri da ka mynsiem bad ka jingmut 

ba laitluid khlem kano-kano ka mynsiem bishni. 

 

 
 

Question 6 [10] 

Ha kapoitrika“Lyntiumiam”uiathuhba katbaka pyrtheikadang iohthiahma 

u,ulamihna lakajong ka iing ban pynhiar sha pynnoh khwan. Ha lade u tip shai ba 

kane ka lynti ka long ka lynti kaba suk, ka lynti kaba don jingkyrmen ia u briew uba 

kum ma u,bad kata ka lynti ka long ruh kata ka lynti ha ka ba un lah ban klet shipor 

ia ki jingeh bad ki jingshitom. Haba u iaid ia kata ka lynti ym shym don mano-mano 

ba pynbor ia u ban leit shata, bad ka dohnud jong u kam sngew tlot ban leit shata 

namar ka jur ka jing khot ia u. 

Kane ka jaka ka khring ia u barabor bad katba u nang jan shata, katta u nang 

iohmad ia ka bor bamaian kaba pyntngen ia ka mynsiem jong u. Haba u don ha kane 

ka jaka u klet lut ia ki jingpang jing shitom, u shem ruh ba kata ka lynti ka long ka 

lynti kaba khuid bad kaba kylluid ka bymdon ka jingteh jing khum ia u, dei na kne 

ka daw um lah ban kyntait ia ka jingkhot jong ka. 

U Myllung u pynpaw ba ynda ka sngi ka la sdang ban paw ka mariang ka 

kup ka phong ia ka pansngiat ksiar, kaba iathuh ba ka mariang ka shat ha ka ia ‘ka 

dur bneng’, kine ki kyntien ki pyn i ba ha ki khmat jong u myllung ka mariang ka 

dap da shisha da ka dur ba kynja blei. U iathuh ruh shaphang ka jingshem jong u 

katba u dang hiar ia ka pynnoh khwan u ioh i ia ki lyngkha ba jyrngam kiba don ha 

ki phud jong ka wah umiam, ha kaba u ioh mad ia ka lyer ba pyngngad kaba beh 

sngewtynnad bad dei hangne ba u  sngewdei ban ai khublei ia ka mariang namar dei 

maka kaba ai ha u ia ka jingstad, jingshemphang, ka pynproh ia ka jabieng bad ka 

hikai ia u ban iaid ia ka lynti kaba lait na ka pap bad ka sniew. 

U myllung u pynpaw ruh haba u iaid ia kane ka lynti ukynmaw ia ki lok jong 

u kiba ju ia khwai lang mynshuwa, kiba la khlad noh na kane kapyrthei, um lah 

shuh ban ioh i ia ki, hynrei u don ka jingkyrmen ba kine ki lok jong u kiba la leit ha 

shuwa jong u ki la jam sha shiliang sha kawei pat ka ri kaba thymmai, U myllung 

watla u pynkhraw katta iaka jingsngewtmang pynban haba u pyrkhat pat shaphang 

jong ki u don ka jingsngewskhem ba ki lok jong u ki la jam sha shiliang sha kata ka 

ri kaba kham bha bad u ngeit ba kita ki lok jong u ki la ioh ban khwai pat junom ha 

kata ka wah ksiar kaba thymmai. U myllung u pynpaw ba u kwah ban tei mot iaki 

lyngba ki sur jingrwai kiba mih na ka dohnud ba lung jong u khnang ba un lah ban 

pynsah jingkynmaw ia ki. 

U Myllung lyngba kane ka poitri u pynpaw ba um ju duh jingkyrmen ba 

kaba khambha kan wan,ha kaba iadei bad ki lok ki jor jong u. U tip thikna ba ka 

lawei jong u kan long kaba kmen namar u ngeit ba ha kawei ka sngi un sa iashem 

patbad ki. 
 
 

Prose: (Na Mihngi Sepngi: H.Elias) 

Question 7  

(i) Ha ka snem1864 ka sorkar phareng ka la wanrah ia ka Nongbah synshar ha 

Shillong. 

[1] 

(ii) ka jingmyntoi ba ngi ioh na ka jingpule kot ka long ba uno-uno u briew uba 

pule u long u briew uba shemphang, bad da kaba pule u sngewthuh ia ka 

rukom pyrkhat jong kiwei pat,bad u iar jingmut,u briew uba pule u ngam 

jylliew bad u kynting ialade ha ka sahit jong ka jingnang jing tip kumba 

kynting u ‘Lieng jathang sha mawsiang bneng. 

[2] 

(iii) Ki sawangka ba lathoh da u Kalidasa ki long 

• ka Sakuntala 

• ka Urbasi 

• ka Malabikagnimitra 

[2] 

(iv) ki jingthmu jong ki Unibersiti barim jong ka Ri India ka long ym tang ba u 

briew un ioh ia ka jingnang jingtip bad ki kynja jingstad kiba biang , hynrei 

khamtam ba u briew un da long shisha kat u briew.Man la u briew u dei ban 

pynkot ialade ha ka kyrdan jong ka jinglong  briew,da ka jingim bakhuid, 

kaba hok , kaba shida, da kaba ieid ia u Blei bad ia la ki para briew. 

[5] 

 

Question 8 [10] 

ki jinglong jong u briew ba donburom u dei ban don ki long: 

• Nyngkong eh ba un burom ialade. Kaba burom ialade, kamut 

ba un leh donakor bad u balah ban shaniah halade, ha ki 

jingmut jingpyrkhat, ha ka ktien ka Thylliej bad ha ki jingleh 

jingkam. 

• ka jinglong jong u briew ba donburom kapaw ha ka jingiadei bad 

kiwei pat ki parabriew kumno ba u pyrkhat ia ki bad u leh ia ki. 

• U briew uba donburom u kiar katba lah na kaba pyrkhat sniew 

shaphang jong kiwei pat,um suba  

•  briew uba donburom u kiar na kaba ym iadei jingmut,u kiar na kaba 

kren wohdong wohnia,na kaba saitlah, na kaba phlan, ne na kaba 

kren pynheh. 

• U briew u badon burom u leh bha bad leh sbun ia baroh khlem 

jingiapher 

• U briew uba donburom um jukren Shaphang ialade,ban 

pyniengrangbah iaka“Manga”. 

 



 

---------------------------------------------------------------------------------------------------------------- 

ISC (CLASS XII) SPECIMEN ANSWER KEY 2026 

6 

• U briew ba donburom um ju lorni um kren siar bad um ju lamler. 

• U briew uba donburom um long u ba khwan ka buit ka bor ne ka pisa. 

• U briew uba donburom ulong uba kloi ban iarap bad uba don ka 

mynsiem sngewlem, kamynsiem iaishah bad u ba don ia ka 

jinglenlade na ka bynta ka bhalang ka sahlang. 

• u briew uba donburom u pyntyrsiang iaka jingshida da ka jingpalei,ka 

jinglui-lui bad ka jingsngewrit. 

 

Question 9 [10] 

ka jingiathuhkhana shaphang ukwai u tympew bad u duma sla ka dei ka khana kaba 

iathuh na kawei ka jingjia shaphang u Nik Mahajon, u Shing Raitoi bad U wei u 

nongtuh. 

Ha kane ka khana ha kaba sdang la iathuh shaphang ka jing-ia- ieid paralok 

jong u Nik Mahajon u ba dei u briew uba riewspah bad u ShingRaitoi uba dei u 

briew uba duk, kine baroh arngut ki ia ieid thep mynsiem iwei- ia –i wei ha kaba u 

ba riewspah um don ka mynsiem ibein ia uba duk bad uba duk ruh um don ka 

mynsiem ban pihuin ia la u lok ba riewspah bad man ka por ba u Shing u leit kai ha 

iing jong u Nik um ju wan phai thylli sha iing khlem da bam da dih. ka khana ka 

iathuh ba ha kawei ka sngi u Nik u la leit kai ha iing jong u Shing, bad katba ki 

dang ia shongkai para rangbah ka Lak ka dang pynkhreh ka shet ka tiew hynrei 

kaba sngewsih kalong ba ym don khaw shuh wat tang shi symboh ruh, watla ka la 

pyrshang ban leit pan kylliang na ki para marjan ruh kam shym la ioh satia, U 

Shing haba u la tip ia kane u la sngewjah burom ba um lah ban ai bam ia u lok uba 

wankai shisien-shisien ha iingjongu,kumta u la shim ia ka wait kaba sdien halor 

tympan bad u ladung iap ialade,ka Lak kaba dei ka tnga jong u haba ka la ioh i ia 

kane ka la shim da kata ka juh ka wait bad ka ruh ka la pyniap ialade, 

U Nik ynda u la sngewgblaw ban shong marwei u la leit rung sha iing, bad u 

la ioh i ia kita ki ar tylli ki metiap kiba thiah ha madan, kumta u la wad ia ka daw 

jong ka jingpyniap jong ki bad haba u la shem ba ka um ka thnam ha u khiew u la 

peiphang, kumta u ruh u la shim da kata kajuh ka wait bad u la dung iap ialade. ka 

khana ka iathuh ruh ba ha kata ka por u wei u nongtuh uba la shah beh shnong u la 

wanpoi ha kata ka sshnong Rangjyrwit bad u la rung ha kata ka iing, bad u la kum 

iohthiah hangta, ynda u la kyndit u la ioh i ia kita ki metiap bad ka snam kaba 

lyngkien ia ka madan madiah baroh kawei, kumta u ruh u la dung iap ialade kadaw 

kaba ula pynlong ia u ban pyniap kumta namar ba ioh ki briew kin kynnoh nongtuh 

bad nongpyniap briew ia u. Kumta, ki paidbah haba ki la tip ia kane ka jingjia ba 

shyrkhei ki la duwai ha u Blei Trai kynrad ba un ai noh da kawei pat ka rukom ban 

ia burom bam burom dih mar kylliang, kumta la mih u kwai u tympew ka shun bad 

u duma sla. 

Ka seng pyrkhat kaba ngi ioh na kane ka jingiathuh khana ka long ba dei tang 

ka jingiap kaba lah ban pyniaryngkat, bad ha u khasi hi ym ju don u ta uba khraw jait 

ne uba pohjait, namar kata baroh ngi ia ryngkat. Ka khanatang ka long kaba la 

pynshong ia ka nongrim u khasi, namar kata ka kren tang ia ka jingiapher ka spah ka 

kyrdan bad  haba ngi leit kai hangno-hangno ngim ju kwah bam bang bam thiang 

hynrei tang shikyntien u kwai ka la taplut ia kiei-kiei baroh. 

Novel:  (U Donputit D.S. Khongdup) 

Question 10  

(i) Ki lai ngut shipara ki puri ki dei ki ba la ai spah  ia u Alhia. [1] 

(ii) ka kyrteng jong kata ka wahba uAlhia u ju leit ban thiah sngi kadei kawah 

Daiñ. 

          kata ka wah ka long kaba bun dohkha,bun doh thli hynrei ym ju kham 

don satia kiba nud ban leit khwai leit shoh, namar ki ngeit ba ka dei ka wah 

kaba bun ksuid. 

[2] 

(iii) U Syiem u hukum ban puid snieh ia kita ki‘lakhyrwang baroh khaddar 

tylli,bad ynda ka snieh ka la rkhiang kin siang saw tylli ha kamra shongkai 

jong u, saw tylli ha ïingsad bad saw tylli ha kmra bishar. 

[2] 

(iv) Katkum ka dustur jong ka Hima Nongrim ka ju rai phasi ia u nonglehpalat, 

bad lada u ta u nongleh palat uba la shah rai phasi haka Dorbar Hima u lah 

ban kyrpad ia u Syiem ban map ia u ne ban shu pynryngkangpar ia u sha ka 

dew lynnong ki shrieh.Ha kane ka dew lynnong ki shrieh ki don kumba 

shihajar tylli ki shrieh bad shispah tylli ki tngaw, kine ki shrieh bad ki tngaw 

ki sngewbha eh ban ioh pdiang hapdeng jong ki ia u nongleh palat u ba 

lashah pynryngkang par ha u Syiem Kumar Singh uba dei u Syiem ka 

HimaNongrim. 

[5] 

 

 

Question 11 [10] 

U Donputit u dei uba la ju tip ia u kum uAlhia naka Shnong Nongdeng. U dei u 

khun jong ka Shanduh kaba dei tang ka nong-bylla sngi. 

U Donputit ia uba la ju sin da u Alhia long u briew uba jaituh palat 

liam.Baroh shishnongkim kynmaw shuh ia ka kyrteng shisha jong u hynrei ki sin ia u 

da u Alhia namar ki jinglong jong u , u ne u Alhia tang shu lah bam ja step u shait 

mlien ban leit thad sngi ialade harud kawei ka wah,bad u tang sngew ba ka sngi ka la 

shit than eh, u la leit ban rieh tngen ha ki Syrngiew jong kawei ka jri kaba heh bad 

iar bha ki tnat.kumne u ju pynlut man ka sngi ia la ka jong ka por tat haduh ba la jan 

sep ka sngi, bad u ju wan rung pat sha iing ynda u la kheiñ ba ka kmie jong u ka la 

dep bam. Hapdeng ki ktien pohjait kiba ka kmie kan khlei haduh ba u Thylliej jong 

ka um nang shuh ban shna ki tien sin tien rngop u Alhia u sei ia la ka pliang Saraw, 

bad u khat ia ka ja ka jhur bad u bam la ka bam khlem da pynshah shkor wat tang shi 

saphit ruh aiu ka kmie jong u ka byrthen. 

 

 

Question 12 [10] 

Kita ki jingai sngewbha ba kita ki laingut shipara ki puri ki la ai ia u Alhia kilong 

iaka Langkhaspah, ki la ai ruh ha u iaka Sahti,bad u dei ban deng ia ka ha ka tiduh 

kadiang jong u, kata ka sahti ka don ka bor ban iada ia u na ki jingma baroh, bad 

ban pynioh de ha u ia kiei-kiei kiba ka pyrthei bad kiSyiem jongka ki iabeh bad kim 

ju ioh. 

ka khana ka iathuh ba hadien ba u Alhia u la ia long lok bad ki bad ha shuwa ba kin 

iakhlad shipor bad u ki ta ki lai ngut ki puri ki la ai ha u ia kine ki jing ai ha kaba ka 

Pdeng ka la shim ia u bitor uba dap da ka um kaba saw, kane ka dei ka jait jingdih 

kaba ki Syiem ka pyrthei ki ia wad, ka dei ka um kaba thiang kum ka ngap kaba mih 

na ki umpohliew ka mynsiem lok ba shisha ha kaba uno-uno u briew u ba ioh ban 

dih ia ka un nym don shuh ka mynsiem tharai sniew ia la u para briew,u shaniah ha 

kiba shisha ka ktien, bad u kiar na kito kiba jrong u Thylliej bad kiba mut ban 

pynsniew ia la u para briew, u lait na ki jingma bad ki jingsniew un lait na ki 

nongshun ne na kiba pihuin bad isih ia u. Nangta ka nyngkong ka la ai ha u ia ka 

jingbam kaba ki nongsynshar ka pyrthei ki wad. U dei u kpu u ba bang u ba mih na 

ka dohnud lok ba shisha, ha kaba uno-uno u ba ioh bam ia u un shlei da ka jingieid 

bad ka jing sngewlem ia la ki para briew, un don ia ka mynsiem kaba sngur bad ki 

jingthmu kiba bha kin synshar ia u, bad kin jop thiaw ia ia ki jingmut sniew ba uno-

uno u briew u lah ban don pyrshah ia u. ka khatduh pat ka la ai ia ka jingieid kaba ki 

samla ha shi tyllup ka pyrthei ki iawad ban pynjanai ia ka jinglong briew, ha kaba 

uno-uno uba ioh pdiang iaka u im suk im saiñ haka pyrthei,um ioh I ia ka jingtngit u 

briew ne ia ka jingrhah jong u. 
 

Drama: (Ka TiewLarun) (S. J. Duncan) 

Question 13  

(i) U Het Rande u dei u hynmen jong ka Shatai. [1] 

(ii) Ka jingpang ba ka Shatai ka la kit ha ka por ba ka dang sdang khie samla ka 

long ba ka la kum nguid ia I khun bsein ha ka por ba ka dang dih um ha 

lyngkha. 

[2] 

(iii) ka jingpang kaba jwat ba ka Shatai ka ioh ka dei ba ka la kum iuh ia ki shyieng 

bsein ha ka por ba ka dang kheit ia u tiewLarun. 

[2] 

(iv) Haba u Syiem Madur u la ioh khubor shaphang u kynum jong u,u Het u la leit 

shaw mardor ia u, bad haba u Het u la ioh i ia ka para jong u ba ka bah la i 

khun u la bret ia kita ki tiar pukir jong u, bad u la jaw ummat da ka jingkmen, 

u la kdup ia la ka para bad u la pan map na ka ba u la ieh ia ka, bad kumjuh ruh 

u la dem la nguh ia u Syiem bad u la iam rangbah rangsan hangta. 

[5] 

 

Question 14 [10] 

U Het u dei tang u khunswet u bym don shuh ki kmie ki kpa, u don kawei ka 

para kynthei kaba kyrteng ka Shatai. u Het kum u hynmen u bsa bad pyndap ia ka 

iing ka sem, watla u dang samla pynban u long uba sian, u lum u lang ia ki mr ki 

mata ba ki kmie ki kpa ki la iehnoh, u lum u lang ruh ia ki jingri jingdub, Watla ka 

kam ka la ban khia eh ia u hynrei u hap ban ksar, u sumar kyndong ia la ka para 

khnang ba kan im suk im sain, u ialeh borabor ban pynkmen ia  ka khnang ba kan lait 

na ki jing khuslai. 

ka khana ka iathuh ba kine baroh ar ki im suk im sain, ki ioh pahuh ka bam ka 

dih bad ka mynsiem jong ki ka palei bad ka phuh. katba ki sngi ki por ki iaid  u Het u 

la nang san nang rangbah bad ka jingmut jong u ka nang proh, bad kum u khun 

phrangsngi u kwah ban pynroi ia ki jingdon ha iing la ka long ha ka rep ka riang ka 

iing ka sem ruh kumjuh. Haba ka Shatai ka la ioh I ia kata ka kam ba u trei ka la 

kwah ban leit khmih kai ia kata ka jaka rep jong u hynmen. U Het namar ba um kwah 

ban pynsngewsih ia ka u la ialam ia ka, katba ka dang trei hangta ha lyngkha ka la 

wan lap ka jingtyrkhong ha u ryndang jong ka bad ka la sliang um kumta u hynmen u 

la leit ban wad um hynrei u shem ba kita ki jaka kiba ju don um ki la tyrkhong, ynda 

u la wanphai u la pom ia u siej bad u la I haka ban dih hynrei khlem poi pyrkhat ka 

shatai ka la ioh ban nguid ia I khun bsein sha kpoh, katba ki sngi ki por ki leit ka 

Shatai ka la sdang leh tlot bad ka kpoh jong ka ka la sdang ban heh kane ka jing jia 

ka la pynlong ia u Het ban tharai sniew ia ka, kumta ha kawei ka sngi u Het u la leh 

mynleh bsn leit sha lyngkha bad u la kut jingmut ban thap narieh bad ka la ong ba 

tang shiphang u la ioh I ia u bsein u la mih na ka shyntur jong ka, kumta u Het da 

kata ka wait ba u bat ha ka kti u la pom ia u. 

ka khana ka iathuh ba hadien kane ka jingjia u Het u la sneng la kraw ia ka 

bad u la ong ba ynda u ta u tiew Larun u la phuh kam bit ban leit kheit ia u namr u 

sheptieng ba ioh kita ki shyieng bsein kin thar ia ka, Ka la jia shisha kumta ba ynda u 

tiew Larun u la Phuh ka Shatai wat la ka la kynmaw ia ki jing maham jong u hynmen 

hynrei kam shym la pynsngap bad ka la leit ban kheit ia u ta u syntiew bad kita ki 

shyieng ki la thar ia  ki kjat jong ka. Ynda u Het u la wanphai na lyngkha u  shem ba 

ka iing ka dum bad ynda u la rung hapoh u ioh I ba ka para jong u ka thiah hangta u 

Het u sngewthuh ba ka para jong u  kan nym lah shuh ban im slem kumta u la phong 

da ki jain syrdep bad u la shim ia u klong bad u la thep ia u dpei hngta bad u la mih 

bak na iing, ha kane ka sawangka la ioh I ia ka jinglong jong u Het ba u iehnoh ia la 

ka jong ka para watla ka don hapdeng ka jingpang kaba jur, u nongthoh um shym la 

wanrah ba ka khana kan kut ha ka shempap hynrtei u la wanrah ia ka khana ba kan 

kut ha ka shembha shem miat, ha kaba u syiem uba dei u kurim jong ka Shatai u la 

leit ban shaw ia u bad kine baroh shi iing ki im suk im sain. 

 

Question 15 [10] 

ka Shatai Rande kaba dei ka para jong u Het Rande kine baroh Arngut shipara 

ki la sah khunswet na ka jingkhlad noh ki kmie ki kpa bad ka daw jong ka jingiap 

jong ki kadei na ka jingwan shoh jong ka khlam ha ka shnong Nongkyrdan. ka khana 

ka iathuh ba watla ki jingeh bad ki jingpang ki wan ban lynshop lynsher ia ka iing ka 

sem bad ka jingim khunswet jong ki pynban u Het bad ka Shatai ki thom bad jop iaki. 

U Shatai kum u hynmen u ialeh ban pynkmen pynsngewbha ia la ka jong ka 

para, bad ka Shatai ruh kam ju mih jngai na la iing ka peit bad sumar ia la ka iing ka 

sem, katba u hynmen jong ka u trei Lyngkha, la iathuh ba ha kawei ka sngi ka Shatai 

ka la kwah ban leit jngoh kai ia ka jaka rep u hynmen ,kumta u Het um banse ban 

ialam ia ka bad katba ka dang trei Lyngkha ka Shatai ka la sliang um haduh ba u 

ryndang jong ka u la tyrkhong, u Het u la leit ban wad um hynrei um ioh namar ba ki 

jaka ba ju don um ki la tyrkhong kumta u Het u la pom ia u siej uba don um bad u la 

ai ha ka ban dih hynrei khlem poi pyrkhat ba ka la kum nguid ia I khun bsein,suki-

suki ka Shatai ka la sdang tlot bad katba nang mih ki sngi ka poh ka la nang heh, U 

Het kum u hynmen u la kylli ia ka hynrei haba um suk ka jingmut u la kut jingmut 

ban ap dien bad kumta ha kawei ka sngi u la leh mynleh ban leit Lyngkha bad u la 

rieh ialade la ong ba sa tang shiphang u la ioh i ia u bsein ba u mih na shyntur jong 

ka, u Het u la pom ia u ,hadien kane la iathuh ba u Het u la maham ia ka ba kam bit 

ban kheit ia u tiew larun ynda u la phuh namar ioh ki shyieng bsein kin thar ia ka , ka 

Shatai ynda ka la ioh i ba u ta u tiewLarun u la phuh watla ka kynmaw ia ka jing 

maham jong u hynmen hynrei ka la la leit ban kheit ia u ba d la ong ba kita ki shyieng 

bsein ki la thar ia ki kjat jong, na kane ka khana la sngewthuh ba dei ka jing bym 

pynsngap jong ka ia ka jing maham jong u hynmen, ha kaba ka la mad ia kata ka 

jingpang kaba shyrkhei bad kane ka pynlong ia u hynmen jong ka ba un mih noh na 

la iing da kaba u pyrkhat ba ka para jong u kan nym lah shuh ban im. 

 Ka khana ka iathuh ruh ba dei u Syiem Madur uba la iarap ia ka ban wad ia u 

nongsumar bad hadien ba ka la koit na kata ka jingpang ka Shatai ka la poi kha bad 

u bad ki la ioh I wei I khun bad ka jingkmen ka la pyndap ia ka iing kasem jong ki.  

 


